Fræðslunefnd Hveragerðisbæjar
Fundur haldinn í Grunnskólanum í Hveragerði, Skólamörk, 22. júní 2009 kl. 17:00

Mættir voru: Birkir Sveinsson, Guðrún Hafsteinsdóttir, Aðalheiður Einarsson, Guðjón Sigurðsson, Dagbjört Helga Guðmundsdóttir, Ingibjörg Zoega, Ingibjörg Sigmundsdóttir,  Lilja Guðmundsdóttir, Viktoría Sif Kristinsdóttir sem ritaði fundargerð.

Dagskrá:

1. Skýrsla skólastjóra

2. Ráðning deildastjóra

3. Fundargerð skólaráðs lögð fram

4. Skóladagatal næsta skólaárs
Formaður setti fund. Engar athugasemdir voru við fundarboð.

1. Skýrsla skólastjóra
Árshátíð yngsta stigs var haldin síðasta vetrardag þann 22. apríl. Var þema hátíðarinnar sumar. Mikið var um dýrðir og tókst árshátíðin í alla staði vel.

Þann 13. mai var haldin íþróttahátíð á yngsta stigi undir stjórn þeirra Jónasar og Hildigunnar íþróttakennara. Meðal þess sem boðið bvar upp á voru, þrautabrautir, leikir, dagskrá í sundlauginni og keppnir. Mikið fjör og mikl ánægja með þennan dag að mati allra þátttakenda.

18. mai síðastliðinn var stór dagur í sögu skólans en þá var fyrsta útistofa skólans vígð. Stofan er staðsett undir Hamrinum og hlaut hún nafnið Lundur. Að vígslunni komu meðal annarra, skólastjóri og prestur sóknarinnar, Jón Ragnarsson sem blessaði stofuna. Mikill fjöldi nemenda og starfsfólks var viðstaddur og mikil eftirvænting ríkir meðal skólafólks vegna tilkomu hennar. 

Dagskrá vorsins var með nokkru öðru sniði en vanalega þar sem ekki var hægt að fara í venjubundnar vorferðir með nemendum á vegum skólans vegna niðurskurðar. Af þeim sökum fór 5. bekkur ekki í heimsókn til Þorlákshafnar eins og venjan er og ekki komu nemendur þaðan í heimsókn til okkar. Vonir eru bundnar við að þessar heimsóknir komist á aftur hið allra fyrsta.

Þó voru farnar nokkrar ferðir með bekki og voru þær undir stjórn tengla bekkjanna hverju sinni. Öðru máli gegndi þó um 7. bekk og 10. bekk. Þessir bekkir eiga langa sögu að baki hvað varðar hefðir í fjáröflun sinna skólaferðalaga og má þar nefna ruslahreinsun, piparkökusölu og kaffihús á árshátíð miðstigs sem  7. bekkir sjá um og aðtoð í mötuneyti skólans hjá 10. bekk auk ýmissa annarra verkefna. 

Kennarar nýttu nánasta umhverfi vel þessa daga og voru farnar margar styttri ferðir hér innan bæjarins. 

Íþróttahátíð  og vorsmellir voru haldnir á mið - og elstastigi í lok maí og enduðu þessar hátíðir á grilli í umsjón kennara og matráðs skólans.

Skólaslit voru þann 8. og 9. júni síðastliðinn. 

Mikil dagskrá var að kvöldi 9. júni í kirkjunni, ræður, tónlist og fleira. Námsárangur nemenda okkar var með miklum ágætum og erum við stolt af þessum hópi sem nú yfirgefur skólann. 

Við þetta tækifæri kvaddi fráfarandi aðstoðarskólastjóri, Helga Guðrún Guðjónsdóttir, nemendur, kennara, starfsfólk og foreldra. Þökkum við henni kærlega fyrir samfylgdina undanfarin 10 ár og óskum henni velfarnaðar á nýjum vettvangi í framtíðinni.

Salernisvandamál sem fyrir liggur vegna  útistofu þarf að leysa með bæjaryfirvöldum. 

2. Ráðning deildastjóra
Skólastjóri fór yfir vinnuferli sem farið var eftir við ráðningu í stöður deildastjóra. Að fengnu áliti álitsgjafa hafa eftirtaldir verið ráðnir í stöður deildarstjóra: Á yngsta stig var ráðin Erna Ingvarsdóttir, á miðstig var ráðin Viktoría Sif Kristinsdóttir og á elsta stig var ráðinn Sævar Þór Helgason. Starfslýsingum dreift.

Staðgengill skólastjóra mun færast á milli deildarstjóra. Guðjón greindi frá því að staðgengill skólastjóra næsta skólaár yrði Viktoría Sif Kristinsdóttir. Þetta

3. Fundargerð skólaráðs 

Fundargerð frá föstudeginum 5. júni lögð fram til kynningar.

4. Skóladagatal næsta skólaárs 
Guðjón greindi frá vinnu við gerð skóladagatals.
Umræða um að gæta þyrfti að því að starfsdagar hjá skóla, tónlistar - og leikskóla þyrftu að vera á tíma. Guðjóni falið að kynna leikskólastjórum og skólastjóra Tónlistarskólans dagatalið til samræmingar. Dagatalið sett inn á netið.

Umræða um samræmd könnunarpróf næsta haust og þær breytingar sem liggja fyrir hvað þau varðar.

Ekki fleira rætt og fundi slitið 17:55.
